
МОНГОЛ УЛСЫН ХУУЛЬ
 
 
2026 оны ... дугаар
сарын ... –ны өдөр				         			                 Улаанбаатар хот 
 
  
ҮЛ ХӨДЛӨХ ЭД ХӨРӨНГИЙН АЛБАН ТАТВАРЫН ТУХАЙ
ХУУЛЬД НЭМЭЛТ ОРУУЛАХ ТУХАЙ
 
1 дүгээр зүйл.Үл хөдлөх эд хөрөнгийн албан татварын тухай хуулийн 7 дугаар зүйлд доор дурдсан агуулгатай 7.1.7 дахь заалт нэмсүгэй:
1/ 7.1.7 дахь заалт:
“7.1.7.Хөрөнгө оруулалтын сангийн тухай хуульд заасан үл хөдлөх хөрөнгийн сангийн үйл ажиллагаа эрхэлж байгаа этгээдийн өмчлөл, эзэмшил дэх үл хөдлөх эд хөрөнгө.” 
2 дугаар зүйл.Энэ хуулийг Хөрөнгө оруулалтын сангийн тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө.


ГАРЫН ҮСЭГ

АЖ АХУЙН НЭГЖИЙН ОРЛОГЫН АЛБАН ТАТВАРЫН ТУХАЙ 
ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ
 
1 дүгээр зүйл.Аж ахуйн нэгжийн орлогын албан татварын тухай хуулийн 21 дүгээр  зүйлд доор дурдсан агуулгатай  21.1.17 дахь заалт нэмсүгэй:
1/ 21.1.17 дахь заалт:
“21.1.17.үйл ажиллагаанаас олсон орлогоосоо ногдол ашиг хэлбэрээр нэгж эрх эзэмшигчдэдээ Хөрөнгө оруулалтын сангийн тухай хуульд заасан хугацаанд, тогтоосон хувь хэмжээгээр тараасан үл хөдлөх хөрөнгийн сангийн орлого.”
2 дугаар зүйл.Аж ахуйн нэгжийн орлогын албан татварын тухай хуулийн 18 дугаар зүйлийн 18.6.4 дэх заалтыг доор дурсанаар өөрчлөн найруулсугай: 
“18.6.4.Хөрөнгө оруулалтын сангийн тухай хуулийн 261 дүгээр зүйлд зааснаас бусад үл хөдлөх эд хөрөнгө борлуулсан, шилжүүлсний орлого;”
3 дугаар зүйл.Энэ хуулийг Хөрөнгө оруулалтын сангийн тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө.


ГАРЫН ҮСЭГ

НЭМЭГДСЭН ӨРТГИЙН АЛБАН ТАТВАРЫН ТУХАЙ 
ХУУЛЬД ӨӨРЧЛӨЛТ ОРУУЛАХ ТУХАЙ
 
1 дүгээр зүйл.Нэмэгдсэн өртгийн албан татварын тухай хуулийн 13 дугаар зүйлд доор дурсан агуулгатай 13.5.21 дэх заалт нэмсүгэй:
1/ 13.5.21 дэх заалт:
“13.5.21.Хөрөнгө оруулалтын сангийн тухай хуулийн 241 дүгээр зүйлд заасан үл хөдлөх хөрөнгийн сангийн үйл ажиллагаа.”
2 дугаар зүйл.Нэмэгдсэн өртгийн албан татварын тухай хуулийн 7 дугаар зүйлийн 7.2.8, 7.2.9 дэх заалтыг доор дурсанаар тус тус өөрчлөн найруулсугай:  
“7.2.8.Хөрөнгө оруулалтын сангийн тухай хуулийн 241 дүгээр зүйлд заасан үйл ажиллагаанаас бусад зочид буудал буюу түүнтэй адилтгах байранд байр түрээслүүлэх, бусад хэлбэрээр эзэмшүүлэх, ашиглуулах;
7.2.9.Хөрөнгө оруулалтын сангийн тухай хуулийн 241 дүгээр зүйлд заасан үйл ажиллагаанаас бусад үл хөдлөх, хөдлөх эд хөрөнгө түрээслүүлэх, бусад хэлбэрээр эзэмшүүлэх, ашиглуулах;”
3 дугаар зүйл.Энэ хуулийг Хөрөнгө оруулалтын сангийн тухай хуульд нэмэлт, өөрчлөлт оруулах тухай хууль хүчин төгөлдөр болсон өдрөөс эхлэн дагаж мөрдөнө. 

